
«Հայաստանի Հանրապետության կառավարության 2010 թվականի սեպտեմբերի 9-ի N 1251-Ն որոշման մեջ լրացում և փոփոխություն կատարելու մասին» ՀՀ կառավարության որոշման նախագծի վերաբերյալ ստացված դիտողությունների և առաջարկությունների

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ

Հայաստանի Հանրապետության կառավարության 2010 թվականի սեպտեմբերի 9-ի N 1251-Ն որոշման մեջ փոփոխություն կատարելու մասին Հայաստանի Հանրապետության կառավարության որոշման նախագծով նախատեսվում է Հայաստանի Հանրապետության կառավարության 2010 թվականի սեպտեմբերի 9-ի N 1251-Ն որոշման (այսուհետ՝ Որոշում) N 12 հավելվածի Ձև N 5-ի 27-րդ և 27․1-ին տեսակների պատկերները փոխարինել նոր պատկերներով։ Այս առումով հայտնում ենք հետևյալը․
Որոշման N 12 հավելվածի 12-րդ կետի համաձայն՝ Թեթև մարդատար և բեռնատար ավտոմոբիլներին ու ավտոբուսներին հատկացվում են թվերի ու տառերի միևնույն հավաքածուն պարունակող 2 (դիմացի և հետին), իսկ մոտոտրանսպորտային միջոցներին, տրիցիկլերին, քվադրիցիկլներին, մոպեդներին, կցորդներին ու կիսակցորդներին՝ մեկ համարանիշ:
Նորմատիվ իրավական ակտերի մասին օրենքի (այսուհետ՝ Օրենք) 16-րդ հոդվածի 1-ին մասի 1-ին կետի համաձայն՝ Նորմատիվ իրավական ակտում նորմի կիրառման համար թվարկված բոլոր պայմանների առկայությունը պարտադիր է, եթե իրավական ակտում նշված նորմի կիրառումը պայմանավորված է միայն «և» կամ «ու» շաղկապով բաժանված պայմաններով։ 
Համադրելով Օրենքի վերոնշված կարգավորումը Որոշման N 12 հավելվածի 12-րդ կետի կարգավորումների հետ՝ ակնհայտ է դառնում, որ թեթև մարդատար և բեռնատար ավտոմոբիլներին ու ավտոբուսներին հատկացվող համարանիշներն առանց բացառությունների պետք է պարունակեն և՛ թիվ և՛ տառ, ուստի Նախագծի կարգավորումների ընդունման պարագայում կառաջանա ներքին հակասություն։ Նկատի ունենալով Օրենքի 13-րդ հոդվածի 8-րդ մասի կարգավորումները, համաձայն որոնց՝ Նորմատիվ իրավական ակտերում բացառվում են իրավական նորմերի անհիմն կրկնությունները և ներքին հակասությունները՝ Նախագիծն ունի խմբագրման կարիք։
	Ընդունվել է։

